
2023 ОНЫ ҮЙЛ АЖИЛЛАГААНЫ ДЭЛГЭРЭНГҮЙ ТАЙЛАН 

 
 
2023 оны 06 дугаар сарын 20                                                                            Улаанбаатар хот 
 
 

Нийслэлийн Биеийн тамир, спортын газрын Захиргаа, төлөвлөлт, санхүүгийн хэлтэс 
нь 2023 оны эхний хагас жилд Хэлтсийн дарга, Ахлах мэргэжилтэн, Хүний нөөц, хариуцсан 
мэргэжилтэн, Эрх зүй, тогтоол шийдвэр хариуцсан мэргэжилтэн, Хэвлэл мэдээлэл, хамтын 
ажиллагаа хариуцсан мэргэжилтэн, Архив, бичиг хэргийн эрхлэгч гээд 6 албан хаагчийн 
бүрэлдэхүүнтэй ажиллаж байна.  

 
Газрын 2023 оны гүйцэтгэлийн төлөвлөгөөг хангах зорилгоор хэлтсийн төлөвлөгөөг 

7 зорилт 50 ажил үйлчилгээг хэрэгжүүлэхээр газрын даргаар батлуулан 2023 оны эхний 
хагас жилд 70 хувьтай гүйцэтгэж, хэлтсийн албан хаагчдын гүйцэтгэлийн төлөвлөгөөг үнэлж 
дүгнэх ажлыг гүйцэтгэж байна.  

 
“Алсын хараа -2050”, “Монгол Улсын Засгийн газрын 2021-2025 таван жилийн үндсэн 

чиглэл”, “Монгол Улсын Засгийн газрын 2020-2024 оны үйл ажиллагааны хөтөлбөр”, 
“Нийслэлийг 2021-2025 онд хөгжүүлэх таван жилийн үндсэн чиглэл”, “Нийслэлийн Засаг 
дарга бөгөөд Улаанбаатар хотын захирагчийн 2020-2024 оны үйл ажиллагааны хөтөлбөр”, 
“Нийслэлийн Биеийн тамир, спортын газрын 2020-2024 оны стратеги төлөвлөгөө”, 
“Нийслэлийн хөгжлийн 2023 оны төлөвлөгөөнд туссан зорилго, зорилт, арга хэмжээг 
хэлтсийн төлөвлөгөөнд тусган хэрэгжүүлж ажилласан.   
 
1.ХУУЛЬ ТОГТООМЖ, ТОГТООЛ ШИЙДВЭР, БОДЛОГЫН БАРИМТ БИЧГИЙН 
ЧИГЛЭЛЭЭР:  
 

Нийслэлийн Биеийн тамир, спортын газрын 2023 оны гүйцэтгэлийн төлөвлөгөөг 
боловсруулах ажлын хэсгийг хэлтэс тус бүрийн төлөөлөл, ажил хариуцсан 
мэргэжилтнүүдийг оролцуулсан нийт 5 хүний бүрэлдэхүүнтэйгээр 2023 оны 01 дүгээр сарын 
08-ны А/02 дугаар тушаалаар баталсан. Гүйцэтгэлийн төлөвлөгөөг 3 зорилго 10 зорилт 58 
арга хэмжээтэй боловсруулж Засгийн газрын тохируулагч агентлаг – Биеийн тамир, 
спортын Улсын хороо, Нийслэлийн Засаг даргын Тамгын газрын Нийгмийн бодлогын 
хэлтэс, Хөгжлийн бодлого, төлөвлөлтийн хэлтэст тус тус хүргүүлж хянуулж, шаардлагатай 
засварыг тухай бүр хийж батлан хэрэгжүүлж байна. 

 
Нийслэлийн Биеийн тамир, спортын 

газрын хэмжээнд бодлогын баримт бичиг, 
хууль тогтоомж, тогтоол шийдвэр, 
захиргааны байгууллагын үйл ажиллагааны 
хэрэгжилтийг тайлагнах хуваарийг 3 зорилт 
32 тайлан, мэдээний хугацааг Монгол Улсын 
Хөгжлийн бодлого, төлөвлөлт, түүний 
удирдлагын тухай хууль, Засгийн газрын 
2020 оны 206 дугаар тогтоол, 2021 оны 374 
дүгээр тогтоол, Нийслэлийн Засаг даргын 
2022 оны А/1106 дугаар захирамжид 
нийцүүлэн боловсруулж 2023.03.01-ний 
өдөр батлуулсан бол Дүүргийн Биеийн 
тамир, спортын хороодоос гаргуулах 16 
тайлан, мэдээний жагсаалтыг 2023.05.18-ны 
өдөр батлуулан 2023.05.19-ний 3/147 дугаар 
албан бичгээр хүргүүлж ажилласан.  

Монгол Улсын Хөгжлийн бодлого, төлөвлөлт, түүний удирдлагын тухай хуулийг 
хэрэгжүүлэх зорилгоор “Төрөөс биеийн тамир, спортын талаар баримтлах бодлого”-ыг 
Монгол Улсын Засгийн газрын 2021 оны 314 дүгээр тогтоолоор хүчингүй болсонд тооцсон. 

 
Биеийн тамир, спортыг хөгжүүлэх чиглэлээр гарсан 29 хууль тогтоомж, тогтоол 

шийдвэрийн 43 заалтыг хяналтад авч хэрэгжилтийн дундаж 80 хувьтай буюу “Хэрэгжих 
шатанд” гэж үнэлж 2023 оны 06 дугаар сарын 20-ны 3/169 дугаар албан тоотоор 
баталгаажуулан ЗГТА-БТСУХ-д хүргүүлсэн.  

 
Нийслэлийн иргэдийн Төлөөлөгчдийн Хурлын тогтоол, Нийслэлийн Засаг даргын 

захирамж, Зөвлөлийн хурлын 24 шийдвэрийн 29 заалтыг хяналтад авч хэрэгжилтийн 
дундаж 96 хувьтай буюу “үр дүн гарсан” гэж үнэлж 2023 оны 06 дугаар сарын 21-ний 3/176 
дугаар албан тоотоор баталгаажуулан НЗДТГ-н Хяналт – шинжилгээ, үнэлгээний хэлтэст 
хүргүүлсэн.  

 
Нийслэлийн Биеийн тамир, спортын газар нь бодлогын баримт бичиг, захиргааны 

байгууллагын үйл ажиллагаанд тусгагдсан үндсэн үйл ажиллагаагаа хэрэгжүүлэхдээ 
Биеийн тамир, спортын тухай хуулийг бүхэлд нь хэрэгжүүлж 2023 онд хэрэгжүүлэх 3 зорилт 
25 үйл ажиллагаа бүхий төлөвлөгөөг батлан гүйцэтгэл 70 хувьтай хэрэгжиж байна.   

 
“Алсын хараа-2050” урт хугацааны хөгжлийн бодлогын хүрээнд 2021-2022 оны 

хооронд хийж гүйцэтгэсэн ажлын хүснэгтэн болон дэлгэрэнгүй тайланг нэгтгэн 2023 оны 02 
дугаар сарын 17-ны 3/59 дугаар албан бичгээр хүргүүлж ажилласан бол эхний хагас жилийн 
тайланг 43.3 хувьтай тайлагнаж дотооддоо хяналтад аваад байна. 

 
Монгол Улсыг 2021-2025 онд хөгжүүлэх таван жилийн үндсэн чиглэлд 1 хүрэх 

түвшин 5 шалгуур үзүүлэлт туссаны 2021, 2022, 2023 оны эхний хагас жилийн гүйцэтгэлийн 
дунджийг 74 хувьтай буюу “тодорхой үр дүнд хүрсэн” гэж үнэлж 2023 оны 06 дугаар сарын 
21-ний 3/177 дугаар албан бичгээр баталгаажуулж Нийслэлийн Засаг даргын Тамгын 
газрын Хяналт шинжилгээ, үнэлгээний хэлтэст хүргүүлж ажилласан. 

 
Монгол Улсын Засгийн газрын 2020-2024 оны үйл ажиллагааны хөтөлбөрийг 

хэрэгжүүлэх арга хэмжээний төлөвлөгөөнд туссан 1 зорилт 4 арга хэмжээний хэрэгжилтийн 
дунджийг 68 хувьтай буюу “тодорхой үр дүнд хүрсэн” гэж үнэлж 2023 оны 06 дугаар сарын 
21-ний 3/177 дугаар албан бичгээр баталгаажуулж Нийслэлийн Засаг даргын Тамгын 
газрын Хяналт шинжилгээ, үнэлгээний хэлтэст хүргүүлж ажилласан. 

 
Монгол Улсын 2023 оны хөгжлийн төлөвлөгөөнд туссан 1 арга хэмжээг 70 хувьтай 

буюу “тодорхой үр дүнд хүрсэн” гэж үнэлж 2023 оны 06 дугаар сарын 21-ний 3/177 дугаар 
албан бичгээр баталгаажуулж Нийслэлийн Засаг даргын Тамгын газрын Хяналт шинжилгээ, 
үнэлгээний хэлтэст хүргүүлж ажилласан. 
 

Нийслэлийг 2021-2025 онд хөгжүүлэх таван жилийн үндсэн чиглэлд биеийн тамир, 
спортын 1 зорилт 5 арга хэмжээний шалгуур үзүүлэлт, хүрэх түвшин туссаныг 2021-2024 
оны стратеги төлөвлөгөө, 2023 оны гүйцэтгэлийн төлөвлөгөөнд тусган хэрэгжилтийг ханган 
ажиллаж зорилт шалгуур үзүүлэлтийн 2021, 2022,2023 оны эхний хагас жилийн 
гүйцэтгэлийн дунджийг 81 хувьтай буюу “тодорхой үр дүнд хүрсэн гэж үнэлж 2023 оны 06 
дугаар сарын 13-ны 3/163 дугаар албан бичгээр Нийслэлийн Засаг даргын Тамгын газрын 
Хяналт шинжилгээ, үнэлгээний хэлтэст хүргүүлж ажилласан. 

 
Нийслэлийн Засаг дарга бөгөөд Улаанбаатар хотын Захирагчийн 2020-2024 оны үйл 

ажиллагааны хөтөлбөрт биеийн тамир, спортын чиглэлээр 3 зорилт 15 арга хэмжээ 
туссаныг “Бодлогын баримт бичгийн хэрэгжилт, захиргааны байгууллагын үйл ажиллагаанд 
хяналт-шинжилгээ, үнэлгээ хийх нийтлэг журам”-ын 6.2.1, 6.2.2-т заасан аргачлалын дагуу 
68.1 хувьтай буюу “эрчимжүүлэх шаардлагатай” гэж үнэлж хэрэгжилтийг 2023 оны 06 дугаар 
сарын 06-ны 3/156 дугаар албан бичгээр Нийслэлийн Засаг даргын Тамгын газрын Хяналт 
шинжилгээ, үнэлгээний хэлтэст хүргүүлж ажилласан. 

Нийслэлийн хөгжлийн 2023 оны төлөвлөгөөнд Биеийн тамир, спортын чиглэлээр 
туссан 1 зорилт 13 арга хэмжээний хэрэгжилтийг 70 хувьтай буюу “тодорхой үр дүнд хүрсэн” 
гэж үнэлж дотоод удирдлагын нэгдсэн программ ERP системийн Хяналт шинжилгээ, 
үнэлгээ дэд системээр 2023 оны 06 дугаар сарын 05-ны өдөр тайлагнаж ажилласан.  

 
Нийслэлийн 2021-2024 оны стратеги төлөвлөгөөнд Биеийн тамир, спортын 

чиглэлээр туссан ажлын I улирлын биелэлтэд хяналт-шинжилгээ, үнэлгээ хийж Нийслэлийн 
Засаг даргын Тамгын газрын Хяналт-шинжилгээний хэлтэст албан бичгээр хүргүүлж 
ажилласан. 

 
Нийслэлийн Биеийн тамир, спортын газрын дүрмээр хүлээсэн 12 үндсэн чиг үүргийн 

2023 оны эхний хагас жилийн биелэлтийг 70 хувьтай гарган дотооддоо хяналтад авсан.  
 
Нийслэлийн Биеийн тамир, спортын газрын 2023 оны гүйцэтгэлийн төлөвлөгөөний I 

улирлын гүйцэтгэлийг 60 хувьтай тайлагнаж 2023 оны 04 дүгээр сарын 14-ны 3/109 дугаар 
албан бичгээр 2023 оны эхний хагас жилийн гүйцэтгэлийг 79.1 хувьтай гарган 2023 оны 06 
дугаар сарын 09-ний 3/160 дугаар албан бичгээр НЗДТГ-н Хяналт-шинжилгээ, үнэлгээний 
хэлтэс, Нийгмийн бодлогын хэлтэст хүргүүлсэн бол 2023 оны 06 дугаар сарын 20-ны 3/170 
дугаар албан бичгээр ЗГТА-Биеийн тамир, спортын Улсын хороонд хүргүүлсэн.  

 
Ил тод байдлыг хангах талаар хэрэгжүүлсэн үйл ажиллагааны биелэлтэд хагас 

жилээр хяналт-шинжилгээ, үнэлгээ хийсэн. 
 
Төрийн албан хаагчийн сургалт, ажиллах нөхцөл, нийгмийн баталгааны 

хөтөлбөрийн биелэлтэд хяналт-шинжилгээ, үнэлгээ хийсэн. 
 
Шилэн дансны хөтлөлтөд хяналт-шинжилгээ, үнэлгээний хийж ажилласан байна.  
 
МУ-н хөгжлийн 2024 оны төлөвлөгөөнд, Хөгжлийн бэрхшээлтэй хүний эрхийг хангах 

нийслэлийн салбар зөвлөлийн 2023 онд хэрэгжүүлэх үйл ажиллагааны төлөвлөгөөнд, 
Авлигын эсрэг үйл ажиллагааны нэгдсэн төлөвлөгөөнд болон холбогдох 4 баримт бичигт 
санал өгч ажилласан. 

 
Нийслэлийн Биеийн тамир, спортын газраас 2023 оны эхний хагас жилд үндсэн үйл 

ажиллагаагаа хэрэгжүүлэх зорилгоор 45 төрийн болон төрийн бус байгууллага, ААН, 
иргэдтэй 4 төрөл(түрээс, хамтран ажиллах, ажил гүйцэтгэх, худалдах худалдан авах)-ийн 
100 гэрээ байгуулсан. 

 
Нийслэлийн эрх зүйн мэдээллийн нэгдсэн сан https://ublegal.ulaanbaatar.mn/-д 2023 

оны эхний хагас жилд гарсан хүний нөөцийн Б тушаал 18, үндсэн үйл ажиллагааны А 
тушаал 38 -ыг оруулсан. 
 

Нийслэлийн Биеийн тамир, спортын газрын эрх зүйн чиглэлээр хийж гүйцэтгэсэн 
ажлын тайланг 2023 оны 06 дугаар сарын 13-ны 3/162 дугаар албан бичгээр НЗДТГ-н Хууль, 
эрх зүйн хэлтэст хүргүүлж ажилласан.   

 
2023 оны эхний хагас жилд биеийн тамир, спортын чиглэлээр гарсан шүүхийн 

маргаан байхгүй байна. 
 
Биеийн тамир, спортын тухай хуулийн 8 дугаар зүйлийн 8.4 дэх хэсэгт “Дүүргийн 

хороодод орон тооны биеийн тамирын арга зүйч ажиллуулах” тухай саналыг 2021, 2022 
онуудад ЗГТА – БТСУХ, НЗДТГ-н Хууль эрх зүйн хэлтэс, Нийгмийн бодлогын хэлтсүүдэд 
хүргүүлсэн бол тус саналыг Монгол Улсын Засгийн газрын түвшинд дэмжүүлэхээр 2023 оны 
01 дүгээр сарын 25-нд 3/33 тоот албан бичгээр Нийслэлийн Засаг даргын Тамгын газрын 
Хууль, эрх зүйн хэлтэст хүргүүлсэн.  

 

https://ublegal.ulaanbaatar.mn/-д

Нийслэлийн Биеийн тамир, спортын газраас зохион байгуулсан 6 тэмцээнүүдэд 
оролцох тамирчин – сурагчдыг гэмт хэрэг, зөрчлөөс урьдчилан сэргийлэх зорилгоор 
техникийн зөвлөгөөн дээр Гэмт хэрэг, зөрчлөөс урьдчилан сэргийлэх тухай хуулийн 28 
дугаар зүйлийн 28.1, Биеийн тамир, спортын тухай хуулийн 17 дугаар зүйл, Хүүхэд 
хамгааллын тухай хуулийн 9 дүгээр зүйлийн 9.1, 9.3, 9.9 дэх заалт, Зөрчлийн тухай хуулийн 
6 дугаар зүйлд заасан хэм хэмжээг танилцуулж, 2 техникийн зөвлөгөөн дээр гарын авлага 
болгон тараасан. 
 

Хөдөлмөрийн аюулгүй байдал, эрүүл ахуйн тухай хуулийг хэрэгжүүлэхээр 2023 оны 
эхний хагас жилд зохион байгуулсан 8 арга хэмжээ, 18 уралдаан тэмцээнийг зохион 
байгуулсан Спортын төв ордон, Чингэлтэй, Баянгол дүүргийн Биеийн тамир, спортын 
хорооны спорт цогцолбор, Футзаалын ордонуудад ажиллаж байгаа ажилтан, албан 
хаагчдад хөдөлмөрийн аюулгүй байдлыг хангаж ажиллах, спорт заалуудад цэвэрлэгээ 
үйлчилгээг тогтмол хийж агааржуулалтыг тогтмол цагт сэлгэж байх чиглэл өгч гэрээний 
заалт болгон тусгаж ажилласан. 

 
Даргын дэргэдэх удирдлагын зөвлөлийн жилийн ажлын төлөвлөгөөг 8 заалттайгаар 

батлуулж хэрэгжилтийг ханган ажиллаж төлөвлөгөөний биелэлт 50 хувьтай үргэлжилж 
байна. 

 
2.ДОТООД АЖЛЫН ЧИГЛЭЛЭЭР:  

 
2023 оны байгууллагын хэмжээнд бодлогын баримт бичиг, хууль тогтоомж, тогтоол 

шийдвэр, байгууллагын үйл ажиллагааны хэрэгжилтийн тайланд хяналт-шинжилгээ, 
үнэлгээ хийх төлөвлөгөө боловсруулж, батлуулсан. 

 
https://erp.ulaanbaatar.mn системд Хяналт-шинжилгээ, үнэлгээ цэс нээгдсэн бөгөөд  

Хяналт-шинжилгээ, үнэлгээ программд 2023 оны хөгжлийн төлөвлөгөөг оруулж, 
программтай танилцаж Бодлогын баримт бичгийн хэрэгжилтэд хяналт-шинжилгээ, үнэлгээ 
хийсэн тайланг программд оруулан тайлагнаж байна.  

 
Нийслэлийн удирдах ажилтнуудын шуурхай зөвлөгөөнд өгөгдсөн үүргийн 18 

удаагийн биелэлтийг гарган www.ulaanbaatar.mn, erp.ulaanbaatar.mn сайтад биелэлтийг 
байршуулсан байна.  

 
Байгууллагын дотоод хяналт, шалгалт хийх журам боловсруулан төслийг 

Нийслэлийн Засаг даргын Тамгын газарт хүргүүлсэн.   
 
Иргэдээс нийслэлийн 

байгууллагын удирдах албан 
тушаалтнуудын иргэдтэй хийсэн 
уулзалтын тайланг Нийслэлийн Засаг 
даргын Тамгын газрын Төрийн 
захиргааны удирдлагын хэлтсийн 
Нийслэлийн үйлчилгээний нэгдсэн 
төвд 7 хоног бүрийн пүрэв гариг 
тайлагнаж ажилладаг бөгөөд 2023 оны 
06 дугаар сарын 21-ний байдлаар 21 
иргэнийг хүлээн авч уулзан 14 санал 
хүсэлтийг шийдвэрлэж ажилласан. 

 
Улаанбаатар хотын Ерөнхий 

менежерийн А/01 дүгээр тушаал болон 
2023 оны 01 дүгээр сарын 13-ны 
өдрийн 11:00 цагаас их цэвэрлэгээний ажлын удирдамжийн дагуу байгууллагын гаднах 
орчны 50 метр зам талбайг Улаанбаатар хотын Захирагчийн ажлын албанаас хуваарилсан 

https://erp.ulaanbaatar.mn/
http://www.ulaanbaatar.mn/

нийтийн эзэмшлийн гудамж, зам талбайн хог хаягдал, цас мөсийг нийт 9 албан хаагч “Ердөө 
90 минут цэвэрлэгээ”-г цэвэрлэж дуусгав.  

 
      Монгол Улс 2009 онд Хөгжлийн бэрхшээлтэй хүмүүсийн эрхийн тухай НҮБ-ын 
конвенцын хэрэгжилтийн тайланг Нийслэлийн Засаг даргын Тамгын газрын Нийгмийн 
бодлогын хэлтэст албан бичгээр болон цахим хаягаар хүргүүлэв.  
 

Байгууллагын даргын хурал 3 удаа болсон бөгөөд хурлын тэмдэглэл хөтөлж, 
баталгаажууллаа.  

 
Нийслэлийн Биеийн тамир, спортын газрын үндсэн чиг үүргийн хүрээнд гарах 2015-

2022 оны тоон үзүүлэлт, танилцуулга гаргаж, Нийслэлийн Засаг даргын Тамгын газрын 
Хөгжлийн бодлого, төлөвлөлтийн хэлтэст албан бичгээр болон цахим хаягаар хүргүүлэв.  
 

Чанарын менежментийн тогтолцооны  MNS ISO 9000:2016 стандарт нэвтрүүлэх 
хамрах хүрээ, ажлын хүрээнд Ц.Батгэрэл зөвлөхтэй төлөвлөгөөний дагуу 10 удаагийн 
уулзаж  Чанарын менежментийн тогтолцооны MNS ISO 9000:2016 стандарт нэвтрүүлэх 
ажил хийгдсэн эцсийн шатандаа явж байна. Мөн google drive-д 7 хоног бүрийн 5 дахь өдөр 
Чанарын менежментийн тогтолцооны MNS ISO 9000:2016 стандарт нэвтрүүлэх чиглэлээр 
хийсэн ажлын тайланг оруулж ажилласан.   

 

  
 

Байгууллагын хаягийг стандартын дагуу монгол бичгээр бичүүлэн хийлгэсэн.  
 
Монгол Улсын Засгийн газрын 2022 оны Монгол хэлний тухай хуулийг хэрэгжүүлэх 

зарим арга хэмжээний тухай 07 дугаар тогтоолын  5.5. заасан төрийн байгууллагын гадна 
болон өрөө тасалгааны хаяг, албан хаагчдын нэрийн хуудсыг монгол бичгээр хийлгэсэн. 
 

Өмч хамгаалах байнгын зөвлөлийн ажиллах журмыг боловсруулан батлуулсан 
бөгөөд Өмч хамгаалах байнгын зөвлөлийн 2023 оны төлөвлөгөөний дагуу өмч хамгаалах 
байнгын зөвлөлийн хурлаар 350 нэрт төрлийн 3,040,494 төгрөгийн үнэ бүхий эд хөрөнгийг 
актлуулсан. 

 
Байгууллагын дотоод үйл ажиллагаа, тэмцээн, уралдаан болох зар тэмдэглэл 

хөтлөх самбарыг авхуулсан байна. 
 
Гамшгаас хамгаалах бэлэн байдлын төлөвлөгөө боловсруулан хэрэгжилтийг ханган 

ажилласан. Гамшгийн аюулын зарлан мэдээллийн дохиогоор ажиллахад байгууллага хамт 
олноо чиглүүлж ажилласан.  

Нийслэлийн Биеийн тамир, 
спортын гадна хаяг, дарга нарын 
өрөөний хаяг, 10 албан хаагчдын 
нэрийн хуудас, ширээний хаяг, ажлын 
үнэмлэхийг тус тус  монгол бичгээр 
үйлдэж ашиглуулж, хэвшсэн байна. 

 
Нийслэлийн биеийн тамир, 

спортын газар болон дүүргүүдийн 
биеийн тамир, спортын хороодод  
ажиллаж байгаа хөгжлийн 
бэрхшээлтэй албан хаагчдын тоон 
судалгааг гаргаж Нийслэлийн Засаг даргын Тамгын газрын Нийгмийн бодлогын хэлтэст 
хүргүүлсэн. 

 
Гэмт хэрэг, зөрчлөөс урьдчилан сэргийлэх тухай хуулийн 27 дугаар зүйлийн 27.1 дэх 

хэсэг, 28 дугаар зүйлийн 28.1 дэх хэсэгт заасан үүргийг хэрэгжүүлж, мансууруулах эс, 
сэтгэцэд нөлөөт бодистой холбоотой гэмт хэрэг, зөрчлөөс урьдчилан сэргийлэх, хор уршиг, 
үр дагаврын талаар мэдлэг олгох, хууль, эрх зүйн боловсролыг дээшлүүлэх зорилгоор 
“Анзаар” аянд нэгдэн 2023 оны 04 дүгээр сарын 07-ны өдөр арга хэмжээ давхацсан учир 10 
албан албан хаагчдаас 6 албан хаагч хамрагдсан бөгөөд тайланг бичиж хүргүүлсэн бөгөөд 
гэмт хэрэг, зөрчлөөс урьдчилан сэргийлэх тухай хуулийн 27 дугаар зүйлийн 27.1 дэх хэсэг, 
28 дугаар зүйлийн 28.1 дэх хэсэгт заасан үүргийг хэрэгжүүлж, мансууруулах эс, сэтгэцэд 
нөлөөт бодистой холбоотой гэмт хэрэг, зөрчлөөс урьдчилан сэргийлэх, хор уршиг, үр 
дагаврын талаар мэдлэг олгох, хууль, эрх зүйн боловсролыг дээшлүүлэх зорилгоор 10 
албан хаагчдаас 6 албан хаагч хамрагдсан.  

 
 “Анзаар” аянд нэгдэж мансууруулах эс, сэтгэцэд нөлөөт бодистой холбоотой гэмт 

хэрэг, зөрчлөөс урьдчилан сэргийлэх, хор уршиг, үр дагаврын талаар мэдлэг олгох үүднээс 
байгууллагын цахим хуудсаар мэдээллээ.  

 

           
 

Ойн тухай хууль, Монгол Улсын Ерөнхийлөгчийн 2021 оны 58 дугаар зарлигийн 
хүрээнд хэрэгжүүлэх “Тэр бум мод”  үндэсний хөдөлгөөн, “Ногоон хот-Иргэний оролцоо” 

хаврын мод тарих аяны хүрээнд 2023 оны 05 дугаар сарын 11-ний өдөр Баянгол дүүргийн 
20 дугаар хороонд байрлах  “Баянгол цэцэрлэгт хүрээлэн”-д 5 хайлаас мод тарилаа.   
 

     
 

Хөдөлмөрийн дотоод журмын 6.16.5-д зааснаар Захиргаа, төлөвлөлт, санхүүгийн 
хэлтсийн Хүний нөөц хариуцсан мэргэжилтэн Батсуурийн Оюунтуяагийн  өвөө нь  2023 оны 
05 дугаар сарын сарын 13-ны өдөр нас барснаар 300,000 төгрөгийн нэг удаагийн буцалтгүй 
тусламж олгуулсан бол 5.1.17-д зааснаар байгууллагын даргын 2023 оны 05 дугаар сарын 
01-ний өдрийн Уралдаан тэмцээнд оролцуулахаар томилон ажиллуулах тухай Б/11 
тушаалаар Бүгд Найрамдах Солонгос улсын Жонбук хотноо 2023 оны 05 дугаар сарын 08-
24-ний өдрүүдэд зохион байгуулсан Ази Номхон далайн орнуудын Мастеруудын наадмын 
сагсан бөмбөгийн тэмцээнд Спорт, нийтийн биеийн тамирын хэлтсийн дарга 
С.Саранцэцэгийг багийн ахлагч, тамирчнаар оролцуулахад шаардагдах 7,055,460 төгрөг, 
хөдөлмөрийн дотоод журмын 5.1.7-д зааснаар 5 албан хаагчдад иж бүрэн комьютер, өнгөт 
принтерээр хангаж, ус буцалгагч, хөргөгч шинээр авч байршуулан ажиллах орчинг 
сайжруулсан бол 16.2-д зааснаар манай байгууллагаас тэтгэвэр тогтоолгосон 5 ажилтан, 
албан хаагчдад сар шинийн баяраар гарын бэлэг өгөхөд шаардагдах 800,000 төгрөгийн 
тэтгэмж олгуулсан. 

 
 
 
 
Монголын цагаан сарын баярыг 

тохиолдуулан Нийслэлийн Биеийн 
тамир, спортын газарт ажиллаж байгаад 
өндөр насны тэтгэвэрт гарсан ахмад 
настан Ж.Цэдэнсодном, С.Пүрэвдорж, 
Н.Долгор О.Эрдэнэцэцэг нарыг 2023 
оны 02 дугаар сарын 16-ны өдөр хүлээн 
авч хүндэтгэл үзүүлэн байгууллагын 
дарга гарын бэлгээ гардуулан өгсөн. 

Залуучуудын хөгжлийг дэмжих тухай 
хууль тогтоомжид заасны дагуу 15-34 насны 
залуучуудыг дэмжих, залуу хосуудад гэр 
бүлийн боловсрол олгох, залуу хосуудад 
амьдралднь бэлтгэх зорилготой “Гэр бүлийн 
ёслолын арга хэмжээ”-нд хүний нөөц 
хариуцсан мэргэжилтэн Б.Оюунтуяа нь гэр 
бүлийн хамт Гэрлэх ёслолын ордонд 
гэрлэлтийн үйл ажиллагаанд оролцсон. 

 
 
 

 
 

3.АРХИВ, АЛБАН ХЭРЭГ ХӨТЛӨЛТ: 
 

2023 онд иргэд, байгууллагаас хүсэлт 7, гомдол 3 нийт 10 өргөдөл ирснийг өдөрт нь 
хүлээн авч байгууллагын удирдлагад танилцуулж асуудлыг хугацаанд шийдвэрлэж 
ажилласан. Шийдвэрлэлтийн дундаж хугацаа нь 6 хоног 10 цаг 40 минут байна. 
 

 
                       
 
 
                                                
 
 Байгууллагын үндсэн үйл 
ажиллагаатай холбоотой А тушаал 38, 
хүний нөөцийн холбоотой 16 гарсан 
бөгөөд хэрэгжилтийг бүрэн ханган 
ажиллаж байна. 
 
 
 
  

 
Нийслэлийн Архивын газрын улсын 
байцаагчаар байгууллагын хэвлэмэл хуудас 
/тушаал, хурлын тэмдэглэл бланк/-ын эх 
хувийг баталгаажуулж, хянуулан 01 дүгээр 
сард хурлын тэмдэглэл 100 ширхэг, 03, 05 
дугаар сард нийт 2 удаагийн захиалгаар 200 
ширхэгийг хэвлүүлэн байгууллагын 
захирамжлалын баримт бичигт үйлдэж 
ашиглаж байна. 

Байгууллагын даргын 2022 онд 
үйлдэгдсэн А, Б тушаалыг Нийслэлийн нутгийн 
захиргааны байгууллагуудын дотоод удирдлагын 
нэгдсэн программ (arch.ulaanbaatar.mn)-д цахим 
нөхөн бүрдүүлэлт хийж, захирамжлалын 
баримтыг DVD дээр буулган Нийслэлийн 
Архивын газарт хүргүүлсэн.  

 

Байгууллагын 2023 онд хөтлөх 
хэргийн нэрийн жагсаалтыг гарган 
батлуулж, 2022 оны хөтлөх хэргийн 
нэрийн жагсаалтын дагуу мэргэжилтэн тус 
бүрээс архивын баримт хүлээн авах 
хуваарь гаргаж хуваарийн дагуу 
байгууллагын архивт баримтыг 2023 оны 
03 дугаар сард хүлээн авч байнга, 70 жил, 
түр хадгалах хадгаламжийн нэгжийг 
архивлаж хүлээн авсан. 
               

 

Нийслэлийн нутгийн захиргааны 
байгууллагуудын албан хэрэг хөтлөлтийн 
нэгдсэн программ (edoc.ulaanbaatar.mn) 
систем буюу цахим хаягаар хагас жилийн 
байдлаар  319 албан бичиг ирсэнээс 67 нь 
хариутай, нийт шийдвэрлэлтийн дундаж 
хувь 99.59 байна.    

 
Явуулсан 156 албан бичгийг 

бүртгэж үйл ажиллагааг тогтмолжуулж 
албан бичгийг хугацаанд нь холбогдох 
албан хаагчдад шилжүүлэн шийдвэрлэж 
байна. 
 
4.ХҮНИЙ НӨӨЦИЙН ЧИГЛЭЛЭЭР: 
 

Монгол Улсын Засгийн газрын 2022 оны “Төрийн захиргааны албан тушаалын 
ангилал, зэрэглэл, албан тушаалын жагсаалтыг шинэчлэн батлах тухай” 487, “Төрийн 
албаны зарим албан тушаалын цалингийн хэмжээ, доод хэмжээг шинэчлэн тогтоох тухай” 
488 дугаар тогтоолын 2, 5 дугаар хавсралт, 2022 оны “Журамд өөрчлөлт оруулах тухай” 491 
дүгээр тогтоолуудын дагуу Нийслэлийн Биеийн тамир, спортын газрын даргын 2023 оны 
А/01 дүгээр тушаалаар байгууллагын бүтэц орон тоо, цалингийн хэмжээ, нэмэгдлийг 
шинэчлэн тогтоосон.  
 

Төрийн албаны “Хүний нөөцийн удирдлагын мэдээллийн тогтолцоо” цахим системд 
албан хаагчдын мэдээллийг 2023 оны 01 дүгээр сарын 20-ны өдөр бүрэн оруулан 
баяжуулж, цалингийн нэгдсэн системд холболт хийж, албан хаагчдын цалинг цахим 
системээр олгосон.  

Төрийн албан хаагчийн сургалт, ажиллах нөхцөл, нийгмийн баталгааг хангах 
хөтөлбөрийг 2022 онд хэрэгжүүлэх төлөвлөгөөний хэрэгжилтийг ханган ажиллаж Засгийн 
газрын 2020 оны 206 дугаар тогтоолын 4 дүгээр хавсралтын дагуу 7 үйл ажиллагаа 14 
шалгуур үзүүлэлтийн бүхий төлөвлөгөөг боловсруулан 2023 оны 01 дүгээр сарын 05-ны 
өдөр байгууллагын даргаар батлуулж, хэрэгжилтийг хагас бүтэн жилээр тайлагнахаар 
ажиллаж байна.  

 
Манай байгууллагаас төрийн захиргааны албан хаагчдад олгох албан тушаалын 

зэрэг дэв түүний нэмэгдлийг олгох шалгуурыг хангасан мэргэжилтэн М.Цогзолмаа, 
А.Намуун, Б.Оюунтуяа нарыг зэрэг дэв ахиулахаар, мэргэжилтэн Б.Солонгод шинээр зэрэг 
дэв олгохоор саналыг Төрийн албаны зөвлөлийн Нийслэл дэх салбар зөвлөлд 2023 оны 
02 дугаар 17-ны өдрийн 3/56 тоот албан бичгээр хүргүүлсэн. 

 
 Нийслэлийн Засаг даргын 2023 оны “Төрийн захиргааны албан тушаалын зэрэг дэв, 

түүний нэмэгдэл олгох тухай” А/511 дүгээр захирамж, байгууллагын даргын 2023 оны Б/17 
дугаар тушаалаар 1 албан хаагч дэс түшмэл дөтгөөр зэрэг, 2 албан хаагч дэс түшмэл 
гутгаар зэргийн нэмэгдлийг 2023 оны 06 дугаар сарын 01-ний өдрөөс эхлэн олгосон.  

 
Ахлах түшмэлийн албан тушаалын 1 сул орон тоог нөхөн бүрдүүлэх зорилгоор нийтэд 

нээлттэй зарлаж, сул орон тооны мэдээлэл, сонгон шалгаруулалтын захиалгыг Төрийн 
албаны Зөвлөлийн Нийслэл дэх салбар зөвлөлд 2023 оны 02 дугаар сарын 15-ны  өдөр 
хүргүүлж, 2023 оны 03 дугаар сарын 31-ний өдөр Төрийн албаны зөвлөлийн Нийслэл дэх 
салбар зөвлөлөөс зохион байгуулсан Ахлах түшмэлийн албан тушаалын сул орон тоог 
нөхөх тусгай шалгалтад мэргэжилтэн М.Цогзолмаа хамрагдаж 94.5 хувийн үнэлгээтээгээр 
тэнцэж тус албан тушаалд томилогдсон. 

 
Дэс түшмэлийн албан тушаалын 5 сул орон тоог нөхөн бүрдүүлэх зорилгоор нийтэд 

нээлттэй зарлаж, сул орон тооны мэдээлэл, сонгон шалгаруулалтын захиалгыг Төрийн 
албаны Зөвлөлийн Нийслэл дэх салбар зөвлөлд 2023 оны эхний хагас жилд 3 удаа 
хүргүүлсэн. 

 
Сул орон тоог нөхөх сонгон шалгаруулалтын тусгай шалгалт зарласан боловч тусгай 

шалгалтад хамрагдсан иргэн байхгүйгээс сул орон тоог нөхөх боломжгүй байна. 

Байгууллагын ажилтан, албан хаагчдын 

ажлын цаг ашиглалт, сахилга хариуцлагыг 
дээшлүүлэх зорилгоор "Ананд тулга" ХХК-аар 
ZKTeco брендийн UA400 загварын цаг бүртгэлийн 
төхөөрөмжийг ажлын байранд байршуулж, 
Нийслэлийн Цахим хөгжил, мэдээллийн 
технологийн газраас мэргэжил арга зүйн зөвлөмж 
авч нийслэлийн нутгийн захиргааны 
байгууллагуудын дотоод удирдлагын нэгдсэн 
системийн "Цаг бүртгэлийн дэд систем"-д холболт 
хийж, ажилтан, албан хаагчдын цагийг бүртгэж, 
хяналт тавин ажиллаж байна.  

 
2023 оны эхний хагас жилд Нийслэлийн Засаг 

даргын Тамгын газраас 1 удаагийн гэнэтийн хяналт 
шалгалт явагдахад ирц 100 хувийн бүртгэлтэйгээр 
шалгуулсан. 
 

Байгууллагын дэргэдэх ёс зүйн хорооны хэрэгжилтийг хангаж 2023 оны үйл 
ажиллагааны төлөвлөгөөг 2023 оны 01 дүгээр сарын 05-нд батлуулж, эхний хагас жилийн 
төлөвлөгөөний биелэлтийг 2023 оны 06 дугаар сарын 16-ны өдрийн 3/133 тоот албан 
бичгээр Нийслэлийн Засаг даргын Тамгын газарт хүргүүлсэн. 
 

Авлигын эсрэг үйл ажиллагааны төлөвлөгөөг 2023 оны 02 дугаар сарын 20-ны өдөр 
байгууллагын даргаар батлуулж, Нийслэлийн Засаг даргын Тамгын газрын Төрийн 
захиргааны удирдлагын хэлтсийн Хүний нөөцийн удирдлагын тасагт 2023 оны 02 дугаар 
сарын 20-ны өдрийн 3/61 тоот албан бичгээр хүргүүлсэн. 

 
 Авлигын эсрэг үйл ажиллагааны 2023 оны эхний хагас жилийн биелэлтийг 2023 оны 

06 дугаар сарын 20-ны өдрийн 3/173 дугаар албан бичгээр Нийслэлийн Засаг даргын 
Тамгын газарт хүргүүлсэн.  

 
Нийслэлийн Биеийн тамир, спортын газраас ХАСХОМ–ын 2022 оны мэдүүлгийг 

шинэчлэн гаргах 10 албан хаагчдыг хуулийн хугацаанд мэдүүлгийн гаргуулж 
баталгаажуулан Нийслэлийн Засаг даргын Тамгын газрын Төрийн захиргааны удирдлагын 
хэлтсийн Хүний нөөцийн удирдлагын тасагт 2023 оны 02 дугаар сарын 28-ны өдрийн 3/65 
тоот албан бичгээр хүргүүллээ. 

 
Авлигын эсрэг хуулийн хэрэгжилтийг хангаж АТГ-аас бэлтгэсэн тв шторк 3, видео 4, 

теле зохиомж 3-ыг байгууллагын цахим хуудас, Нийслэлийн Биеийн тамир, спортын газрын 
пэйж хуудас болон албан хаагчид тус бүр өөрийн  фэйсбүүк, твиттерт байршуулж иргэд 
олон нийтэд түгээж ажилласан. 

 
Мөн ажлын байранд авлигын эсрэг мэдээллийн самбар 1, авлигын эсрэг зурагт 

хуудсыг 5, албан хаагчдын өрөөний хаалга, компьютер зэрэгт авлигын эсрэг 
сурталчилгааны наалт 10-ыг тус тус байршуулж мэдээллээр хангаж ажиллаа. 

2023 оны эхний хагас жилийн байдлаар АТГ-аас зохион байгуулсан 3 удаагийн 
давтан сургалтад удирдах 3, гүйцэтгэх 7, нийт 10 албан хаагчийг хамруулсан.Монгол Улсын 
Засгийн газраас 2023-2024 оны “Авлигатай тэмцэх жил” болгон зарласантай холбогдуулан 
“Улаанбаатар марафон-2023” олон улсын гүйлтийг Авлигатай тэмцэх газартай хамтран 
“Авлигын эсрэг нэгдье” уриалгын дор зохион байгуулж авлига, албан тушаалын гэмт хэргээс 
урьдчилан сэргийлэх талаар Нийслэлийн нутгийн захиргааны 51 байгууллагын 615 албан 
хаагч, есөн дүүргийн хэлтэс, төрийн болон төрийн бус байгууллагууд, аж ахуй нэгжийн нийт 
451 байгууллагын 6615 ажилтан албан хаагч болон нийт 20 мянга гаруй ард иргэдэд мэдээ 
мэдээлэл, сурталчилгааг  явуулж ажилласан. 

 

 
Нийслэлийн Биеийн тамир, спортын газарт үүссэн сул орон тоог нөхөх зорилгоор 

шалгуур хангасан 3 албан хаагчийн ХАСХУМ-ийг 2023 оны 1/21, 1/95, 1/138 тоот албан 
бичгүүдээр Авлигатай тэмцэх газарт хянуулахаар хүргүүлж, тус албан хаагчдад ашиг 
сонирхолын зөрчил үүсээгүй тухай Авлигатай тэмцэх газрын 2023 оны 05/2145, 05/6565, 
05/9523 тоот албан бичгийн дагуу сул орон тооны албан тушаалд шилжүүлэн томилсон. 
 

2023 онд хэрэгжүүлэх төрийн албан хаагчийн сургалтын хөтөлбөрийг төлөвлөгөөг 
боловсруулан 2023 оны 01 дүгээр сарын 03-ны өдөр батлуулж хэрэгжилтийг хангаж 2023 
оны эхний хагас жилийн байдлаар 32 удаагийн сургалтад давхардсан тоогоор 200 гаруй 
албан хаагчийг хамруулсан байна. Үүнээс: 

 
✓ Авлигатай тэмцэх газар, Нийслэлийн Засаг даргын Тамгын газар хамтран зохион 

байгуулсан ЭБАТ-нд зориулсан сургалтад 2023 оны 01 дүгээр сарын 12-ны өдөр Хүний нөөц 
хариуцсан мэргэжилтэн М.Цогзолмаа, ХАСХОМ мэдүүлэх үүрэгтэй мэдүүлэг гаргагчдад 
зориулсан сургалтад мэдүүлэг гаргах үүрэг бүхий 10 албан хаагч хамрагдлаа.  
хамрагдсан. 

✓ Нийслэлийн Засаг даргын Тамгын газраас Монгол Улсын урт, дунд, богино 
хугацааны болон нийслэлийн хөгжлийн бодлого төлөвлөлтийн баримт бичгийн төлөвлөлт 
(байгууллага, нэгж, албан хаагчдын гүйцэтгэлийн төлөвлөгөө боловсруулах), гүйцэтгэл, 

тайлагналт, хяналт-шинжилгээ, үнэлгээ хийх аргачлал, анхаарах асуудлын талаар мэдлэг 
олгох сургалтад 2023 оны 01 дүгээр сарын 18-ны өдөр Хангарди ордны Их танхимд зохион 
байгуулсан сургалтад мэргэжилтэн Г.Бямбасайхан, Б.Оюунтуяа, А.Намуун, 2023 оны 01 
дүгээр сарын 23-ны өдөр байгууллагын дарга Ж.Ганболд нар тус тус хамрагдсан. 

✓ Нийслэлийн Засаг даргын Тамгын газар Нийгмийн бодлогын хэлтсээс 2023 оны 
01 дүгээр оны 31-ээс 02 дугаар оны 01-ний өдөр өдөр зохион байгуулсан “Албан хэрэг 
хөтлөлт”-ийн сургалтад А.Намуун Б.Оюунтуяа, М.Цогзолмаа, Э.Мөнх-Эрдэнэ, 
Н.Өлзийжаргал, У.Буян-Орших нар хамрагдсан. 

✓ Удирдлагын академиас 2022 оны 10 дугаар сарын 11-нээс 2023 оны 02 дугаар 
сарын 17-ны хооронд зохион байгуулагдсан Төрийн албанд анх томилогдсон төрийн албан 
хаагчийг мэргэшүүлэх богино хугацааны танхим, цахим хосолсон сургалтад мэргэжилтэн 
Б.Оюунтуяа хамрагдаж 2023 оны 02 дугаар сарын 08-нд төгсөж №И1031 дугаартай 
сертификат эзэмшсэн. 
 

 
✓ Удирдлагын академиас 2022 оны 10 дугаар сарын 28-наас 2023 оны 01 дүгээр 

сарын  13-ны хооронд зохион байгуулагдсан Ахлах түшмэлийн мэргэшүүлэх багц танхим, 
цахим хосолсон сургалтад мэргэжилтэн М.Цогзолмаа хамрагдаж 2023 оны 02 дугаар сарын 
17-нд төгсөж №А3663 дугаартай сертификат эзэмшсэн. 

✓ Нийслэлийн Засаг даргын Тамгын газрын Нийгмийн бодлогын хэлтсээс зохион 
байгуулсан “Чанарын менежментийн тогтолцооны MNS ISO 9001:2016 стандарт” MNS ISO 
9001 чанарын менежментийн тогтолцоо, үр дүн сургалтад 2023 оны 02 дугаар сарын 17-ны 
өдөр байгууллагын дарга Ж.Ганболд, 2023 оны 03 дугаар оны 06-ны өдөр С.Саранцэцэг, 
Б.Оюунтуяа нар хамрагдсан.  

✓ “Чанарын менежментийн тогтолцооны MNS ISO 9001:2016 стандарт” MNS ISO 
9001 чанарын менежментийн тогтолцоог манай байгууллагад нэвтрүүлэх ажлын хүрээнд 
сургагч багш ажлын байранд 10 удаагийн сургалт, уулзалтыг зохион байгуулж ажилласан.  

✓ Нийслэлийн Засаг даргын Тамгын газраас 2023 оны 03 дугаар сарын 09-ний өдөр 
зохион байгуулсан “Байгууллагын Стратеги төлөвлөгөө боловсруулах арга зүй” сургалтад 
хэлтсийн дарга С.Саранцэцэг, мэргэжилтэн Г.Бямбасайхан нар хамрагдсан. 

✓ Нийслэлийн Засаг даргын Тамгын газраас 2023 оны 03 дугаар сарын 13-ны өдөр 
зохион байгуулсан “Төсвийн байгууллагын төлбөр тооцоог бүрэн цахимжуулах, нягтлан 
бодогчдын ачааллыг бууруулах, бүтээмжийг нэмэгдүүлэх, зайнаас ажиллах боломжийг 
олгох үүднээс төрийн сангийн төлбөр тооцооны цахим системийг нэвтрүүлэх” сургалтад 
байгууллагын дарга Ж.Ганболд, нягтлан бодогч П.Ариунцэцэг нар хамрагдсан. 

✓ Нийслэлийн Хүүхэд гэр бүл, залуучуудын газраас 2023 оны 03 дугаар сарын 15-
ны өдөр зохион байгуулсан Хүүхдийн хөгжлийн чиглэлээр салбар дундын хамтын 
ажиллагааг дэмжих, үйл ажиллагаа хамтран төлөвлөх, зохион байгуулах талаар харилцан 
санал солилцох зорилготой уулзалт, хэлэлцүүлэгт мэргэжилтэн М.Цогзолмаа хамрагдсан. 

✓ Нийслэлийн Засаг даргын Тамгын газар Удирдлагын академиас 2023 оны 03 
дугаар сарын 22-наас 2023 оны 06 дугаар сарын 28-ны хооронд зохион байгуулагдах Ахлах 
түшмэлийн мэргэшүүлэх багц танхим, цахим хосолсон сургалтад мэргэжилтэн 
Г.Бямбасайхан хамрагдаж байна. 

✓ Нийслэлийн Засаг даргын Тамгын газар Удирдлагын академитай хамтран Төрийн 
албанд анх томилогдсон албан хаагчдад зориулсан 40 цагийн чиглүүлэх багц сургалтад 
мэргэжилтэнд Б.Солонго 2023 оны 04 дүгээр сарын 03-15-ны өдрүүдэд хамрагдаж төгссөн. 

✓ Нийслэлийн Засаг даргын Тамгын газраас 2023 оны 04 дүгээр сарын 20-ны өдөр 
зохион байгуулсан “Улаанбаатар Олон улсын хөрөнгө оруулалт түншлэлийн форум 2023” 
арга хэмжээнд байгууллагын даргыг төлөөлж хүний нөөц хариуцсан мэргэжилтэн 
М.Цогзолмаа оролцсон. 

✓ Засгийн газрын тохируулагч агентлаг – Биеийн тамир, спортын газраас 2023 оны 
04 дүгээр сарын 26-27-ны өдрүүдэд Удирдлагын академид зохион байгуулсан “Алсын 
хараа-2050” Монгол Улсын урт хугацааны хөгжлийн бодлого”, “Шинэ сэргэлтийн бодлого”-
ын сургалтад Нийслэлийн Биеийн тамир, спортын газрын 5 мэргэжилтэн, Хан-Уул, 
Сонгинохайрхан, Налайх дүүргийн БТСХ-дын мэргэжилтнүүд хамрагдсан. 

✓ Монгол Улсын Ерөнхийлөгчийн санаачилгаар хэрэгжиж буй “Эрүүл Монгол хүн” 
үндэсний хөдөлгөөний үзэл баримтлал, хамрах хүрээ, хэрэгжүүлэх үйл ажиллагааг 
үндэсний түвшинд танилцуулан хэлэлцүүлж, эрчимжүүлэх зорилгоор 2023 оны 04 дүгээр 
сарын 27-ны өдөр Төрийн ордонд зохион байгуулагдсан “Эрүүл Монгол хүн” үндэсний 
чуулганд Нийслэлийн Биеийн тамир, спортын газар, 9 дүүргийн Биеийн тамир, спортын 
хороодын удирдлагууд оролцсон. 

 
  
 
 
 
 
Олон улсын эмэгтэйчүүдийн эрхийг 
хамгаалах өдрийг угтан Нийслэлийн 
Засаг даргын Тамгын газраас 2023 оны 
03 дугаар сарын 08-ны өдөр зохион 
байгуулсан “Их хотын бүсгүйчүүд” арга 
хэмжээнд байгууллагын бүх 
эмэгтэйчүүдэд урилга хүлээн авч тус арга 
хэмжээнд оролцсон.   

2023 оны эхний хагас жилийн 
байдлаар Төрийн албаны зөвлөлөөс пүрэв 
гараг бүрт зохион байгуулдаг 7/4/10 арга 
зүйн 11 удаагийн цахим сургалтад нийслэл, 
дүүргийн биеийн тамир, спортын 
байгууллагын давхардсан тоогоор 200 гаруй 
албан хаагчид хамрагдсан.  
 

Нийслэлийн Онцгой байдлын газраас 
2023 оны 04 дүгээр сарын 17-ны өдөр 
зохион байгуулсан “Улаанбаатар хотод 
газар хөдлөлтийн гамшиг тохиолдож онц 
байдал тогтоомон үеийн төрийн 
байгууллагын харилцан ажиллагаа” сэдэвт 
стратегийн команд штабын сургалтад 
байгууллагын хамт олон бүрэн 

бүрэлдэхүүнээр хамрагдсан. 
 
5.ГАДААД АРГА ХЭМЖЭЭ ХУРАЛ, ЗӨВЛӨГӨӨН: 
 

Нийслэлийн Биеийн тамир, спортын газрын 2023 оны гадаад арга хэмжээний  
төлөвлөгөөнд 6 ажил үйлчилгээг гүйцэтгэхээр төлөвлөсөн. Үүнээс 2023 оны эхний хагас 
жилд 5 ажлыг гүйцэтгэж 650 хүн оролцуулсан байна. Үүнд: 

 
Нийслэлийн Засаг даргын нэрэмжит “Улаанбаатар лиг” сагсан бөмбөгийн тэмцээний 

ахлах насны охид, хөвгүүдийн багуудаас түрүүлсэн 1, 1 баг ОХУ-д 2023 оны 09 дүгээр сард 
болох тэмцээнд оролцох эрх авсан.  

 

   
 

Япон улсын Токио хотын захиргаа, Токиогийн Спортын сайн үйлсийн корпораци, 
Японы Жүдо бөхийн холбооноос "Улаанбаатар хотод жүдо бөхийн дасгалжуулагч 

ажиллуулах" төслийн 6 хүний бүрэлдэхүүнтэй баг өсвөрийн жүдочдод сургалт явуулж 400 
тамирчинг хамруулсан. 

“Улаанбаатар марафон-2023” олон улсын гүйлтэд оролцох тухай албан бичиг, 
урилга, зааврыг бэлтгэн, НЗДТГ-ын ГХХАХ-ээр дамжуулан Монгол Улсад үйл ажиллагаа 
явуулдаг Элчин сайдын яам, дипломат байгууллага, төлөөлөгчийн газруудад хүргүүлж, 29 
орны 202 гүйгч, үүнээс 4 улсын 5 тамирчин (Кени улсаас-2, Казакстан улсаас-1, Франц 
улсаас-1, Япон улсаас-1) урилгаар оролцсон. 

    
 
БНСУ-ын Чүнчонь хотноо 2023 оны 06 дугаар сарын 07-12-ны өдрүүдэд зохиогдож 

байгаа 6-н орны 12 хүртэлх насны хүүхдүүдийн “Сун Хюнг Мин олон улсын хүүхэд залуусын 
найрамдалт хөл бөмбөгийн тэмцээн”-д 14 хүний бүрэлдэхүүнтэй баг тамирчид оролцсон.  

 

  
 

“Парис-2024” зуны олимпын 
наадмын эрхийн оноо олгох 
“Улаанбаатар их дуулга-2023” 
тэмцээнийг 06 дугаар сарын 23-25-
нд зохион байгуулахаар бэлтгэл 
ажлаа хангаж байна. Тэмцээнд 44 
улс баг тамирчдаад оролцуулахаар 
бүртгүүлсэн байна. 

Япон улсын Токио хотноо 2023 оны 
08 дугаар сарын 23-29-ний хооронд 
зохион байгуулагдах “Өсвөрийн 
хүүхдүүдийн спорт солилцооны 
наадам”-ын бадминтоны төрөлд - 9, 
пара бадминтоны төрөлд - 2, 
ширээний теннисний  - 9, пара 
ширээний теннисний – 3 баг 
тамирчид оролцохоор мэдүүлгээ 
хүргээд байна.  
 
 

 
6.ХӨРӨНГӨ, ОРУУЛАЛТЫН ЧИГЛЭЛЭЭР: 
 

Нийслэлийн Биеийн тамир, спортын газрын даргын 2022 оны 12 дугаар сарын 23-ны 
өдрийн А/48 дугаар тушаалаар томилогдсон Тоног төхөөрөмж хүлээн авах комисс нь 
захиалагч, гүйцэтгэгчийн хооронд байгуулсан БГД-ХААА/НОНХС-22-14 дугаартай гэрээний 
дагуу “Электрон техник” ХХК-иас нийлүүлж байгаа тоног төхөөрөмжийг гэрээний хавсралт, 
ерөнхий болон тусгай нөхцөлд тусгагдсан техникийн тодорхойлолтын шаардлагыг хангасан 
байдал, барааны чанар, тээвэрлэлт, хадгалалт болон тоног төхөөрөмжийн холбогдох 
баримтуудтай газар дээр нь танилцан хяналт тавьж ажилласан. 
 

Гүйцэтгэгч нь тоног төхөөрөмжийг 2022 оны 12 дугаар сарын 25-ны өдөр гэрээнд 
заасны дагуу Баянгол дүүргийн Биеийн тамир, спортын хороонд бүрэн нийлүүлж, угсарч 
суурилуулан үйл ажиллагаанд оруулж гэрээгээр хүлээсэн үүргээ бүрэн биелүүлсэн тул 
гэрээг дүгнэсэн. Гүйцэтгэгч байгууллагын ажлын гүйцэтгэлийг 2023 оны 01 дүгээр сарын 10-
ны дотор багтаан Нийслэлийн Засаг даргын Тамгын газрын Бодлог, төлөвлөлтийн хэлтэст 
хүргүүллээ. 

 
❖ Налайх дүүргийн Спорт цогцолбор 

 
Нийслэлийн Налайх дүүргийн 01 дүгээр хороонд баригдаж буй спорт цогцолборын 

гүйцэтгэгч “Бүрд констракшн” ХХК нь 13.497,7 сая төгрөгийн өртгөөр барихаар 2024 оноос 
ажлыг эхлүүлж 2023 оны эхний хагас жилийн байдлаар 95 хувийн гүйцэтгэлтэй байна.  2023 
оны төсөвт 1,528.0 сая төгрөг суугдсан бөгөөд 1,300.0 сая төгрөгийн гүйцэтгэлтэй байна. 

Цогцолбор нь 700 хүний суудалтай, гадна талбайн нийт хэмжээ нь 5000мкв бөгөөд 80-90 
автомашины ил зогсоол, 1 дүгээр давхарт Зоогийн газар, 350 хүний суудалтай усан 
бассейн, 350 хүний суудалтай спорт тоглоомын заал, 2 дугаар давхарт боксын заал, чөлөөт 
бөхийн заал, оффис өрөөнүүд, ОО-н өрөө, 3 дугаар давхарт уулзалтын өрөө, 
дасгалжуулагчийн өрөө, сургалтын танхимтай бол подвалд 77 автомашины дулаан зогсоол, 
хувцас солих өрөө, техникийн өрөөтэй байхаар зураг төсөл батлагдсан. Барилга угсралтын 
ажил бүрэн хийгдсэн буюу газар шороо, суурь, төмөр бетон арагт бүтээц, хана, хамар ханын 



18 
 
ажил, дээвэр, гадна, дотор засал, хаалга, цонх, халаалт, агаар сэлгэлт, гадна цахилгаа 
шугам сүлжээний ажлууд болон дулаанд холбогдох ажлууд бүрэн дууссан бөгөөд дотор 
заслын ажлыг эхлүүлж 2023 оны 07 дугаар сард багтаан ашиглалтад оруулахаар Засгийн 
газрын тохируулагч агентлаг – Биеийн тамир, спортын Улсын хорооноос гүйцэтгэгч “Бүрд 
констракшн” ХХК-тай байгуулсан тендерийн ажлын гүйцэтгэлийн гэрээгээ сунгасан.  
 

❖ Багахангай дүүргийн Спорт цогцолбор 
 

Нийслэлийн Багахангай дүүргийн 2 дугаар хороонд баригдаж буй спорт 
цогцолборын гүйцэтгэгчээр “Алтан шар говь” ХХК шалгарч нийт 2,412.9 сая төгрөгийн 
төсөвт өртгөөр барихаар 2022 оноос ажлыг эхлүүлж 2023 оны эхний хагас жилийн байдлаар 
40 хувийн гүйцэтгэлтэй үргэлжилж байна. 2023 оны төсөвт 815.6 сая төгрөг суугдсан бөгөөд 
294.0 сая төгрөгийн гүйцэтгэлтэй байна. 

 
Тус цогцолборын газар 

шорооны ажил, суурийн ажил бүрэн 
хийгдэж нийт 3 бригад арматур, хэв 
хашмал өрлөгийн ажил хийхээр 
материалын татан авалт хийж, 2 
дугаар давхрын баганын 
арматурчлал, хэв хашмалын бүрэн 
хийгдсэн бөгөөд барилга угсралтын 
ажил үргэлжилж байна.  
 
 
 
 
 
 
 

❖ Баянзүрх дүүргийн Спорт цогцолбор 
 

Баянзүрх дүүргийн 11 
дүгээр хороонд баригдаж буй 
спорт цогцолборын гүйцэтгэгчээр 
“Атимос трейд” ХХК шалгарч 
11.014,8 сая төгрөгийн төсөвт 
өртгөөр барихаар 2014 оноос 
эхлүүлж 2023 оны эхний хагас 
жилд 80 хувийн гүйцэтгэлтэй 
үргэлжилж байна. 2023 оны төсөвт 
1,528.0 сая төгрөг суугдсан бөгөөд 
1,300.0 сая төгрөгийн гүйцэтгэлтэй 
байна.  

2023 оны төсөвт 1,168.0 
сая төгрөг суугдсан бөгөөд 154.0 
сая төгрөгийн гүйцэтгэлтэй байна. 

 
Тус спорт цогцолбор нь 1000 хүний суудалтай, 700 хүний суудалтай усан бассейнтай 

(4 замтай), гадна талдаа 50-70 автомашины ил зогсоолтой, суурийн давхартаа 70 
автомашины дулаан зогсоолтой, 1 давхарт спорт заал, зоогийн газар, бассейн, оффис 
өрөө-2, 2 дугаар давхарт 4 өрөө, боксын заал, кофе шоп, оффис өрөө-2, 3 дугаар давхарт 
чөлөөт, жүдо бөхийн заал, 2 өрөө, оффисс өрөө-2, 4 дүгээр давхарт хурлын танхим болон 
2 өрөөтэй байхаар зураг төсөл батлагдсан. Одоогоор цогцолборын гадна тохижилтын 
ажлууд хийгдэж, бассейны тоног төхөөрөмжийн захиалга хийгдсэн, агааржуулалт, галын 
систем, лифтний тоног төхөөрөмжийн суурилуулалтын ажил хийгдэж байгаа бол уурын 
зуух, дэд өртөө, үерийн далан, агаар сэлгэлт, гадны холбооны тулгамдсан ажлуудын 

талаар зураг төсөв зохиогч, гүйцэтгэгч, Нийслэлийн хөрөнгө оруулалтын газар, 
Боловсролын газрын албаны хүмүүс уулзалт зохион байгуулж зураг төсвийн өөрчлөлтийг 
гүйцэтгүүлэхээр талууд тохироод байна.  

 
Баянхошуу дэд төв буюу 
Сонгинохайрхан дүүргийн 40 дүгээр 
хороонд баригдах 650 хүний 
суудалтай спорт цогцолборын 
барилгын гүйцэтгэгч “Стандарт 
холдинг” ХХК, “Би энд Би” контракшн 
ХХК болон “Таны зам” ХХК-иуд 2023 
онд барилгын ажлаа үргэлжлүүлэх 
бэлтгэл ажлын хүрээнд ариутгах 
татуургын шугамын чиг зурвасын 
тэнхлэг татах ажлыг хийж байна.  
Шархад дэд төв буюу Баянзүрх 
дүүргийн 24 дүгээр хороонд баригдах 
400 хүний суудалтай спорт 
цогцолборын газрын асуудал 
шийдэгдэж, зураг төсөл, төсөв бүрэн 
хийгдсэн боловч хөрөнгийн асуудал 
шийдэгдээгүйн улмаас Улаанбаатар 
хотын гэр хорооллыг хөгжүүлэх, 
хөрөнгө оруулалтыг дэмжих хөтөлбөр 

төслийн ажлын тоо хэмжээнээс хасагдсан байна. 
 
7.МЭДЭЭЛЛИЙН ТЕХНОЛОГИ, ХЭВЛЭЛ МЭДЭЭЛЛИЙН АЖЛЫН ХҮРЭЭНД: 
 

Нийслэлийн Биеийн тамир, спортын газраас 2023 оны эхний хагас жилд зохион 
байгуулсан биеийн тамир, спортын 28-н ажил, үйлчилгээний 40 мэдээг sport.ub.gov.mn 
цахим хуудсанд байршуулж 5890 хүнд, “Нийслэлийн Биеийн тамир, спортын газар” пэйж 
хуудсанд 242 мэдээллийг 3697 хүнд хүргэж, 669 удаа шэйр хийсэн бол байгууллагын өдөр 
тутмын үйл ажиллагаа, цаг үеийн шаардлагатай мэдээ, мэдээллийг 400 удаа хувь хүн, 
байгууллагатай цахим шуудангаар мэдээ, мэдээлэл солилцсон. 

 
“Цахим Улаанбаатар” төсөл, “digital first” аяны үйл ажиллагаанд дэмжлэг үзүүлэх 

ажлын хүрээнд цахим хөгжлийн 4 багц хууль, тэдгээрт хамаарах 14 журам, 3-н жагсаалтыг 
судлах, хуульд заасны дагуу нээлттэй өгөгдөл, мэдээлэл, нийтийн мэдээллийн сангийн 
хэрэгжилтийг хангаж ажлыг эхлүүлсэн. Байгууллагын цахим хуудсанд багц хуулиудыг 
байршуулж, олон нийтэд сурталчилж байна. 

 
Биеийн тамир, спортын чиглэлээр хороодын хэсгийн ахлагчийн системээр 

дамжуулан ирсэн зөрчлийн мэдээ байхгүй байна. 
 
Нийслэлийн нутгийн захиргааны байгууллагуудын дотоод удирдлагын нэгдсэн 

системийн /erp.ulaanbaatar.mn/-ын “Хурлын заал захиалгын систем”, “Хүний нөөцийн 
удирдлага”, “Тогтоол шийдвэр”, “Утасны жагсаалт”, “Цаг бүртгэл”, “Ажлын хэсэг, хурал, 
уулзалт, үүрэг даалгавар”, “Судалгаа”, “Тайлан судалгаа”, “Өргөдөл гомдол”, “Төрийн 
үйлчилгээ”, “Онлайн бизнес төв”, “Унааны захиалгын систем” зэрэг 12 дэд системийг өдөр 
бүр болон тухай бүр нь үйл ажиллагаандаа бүрэн ашиглан ажиллаж байна. 

 
Нийслэл Улаанбаатар хотод бизнес эрхлэх таатай орчныг бүрдүүлж, эдийн засгийн 

сэргэлтийг эрчимжүүлэх, төр, хувийн хэвшлийн түншлэлийг бэхжүүлэх, Коронавируст 
халдвар /Ковид-19/-ын цар тахлын нийгэм, эдийн засагт үзүүлэх сөрөг нөлөөг бууруулах 
зорилгоор 74 нэр төрлийн зөвшөөрөл болон зөвшөөрлийн шинжтэй эрх олгодог 
үйлчилгээнүүдийг цахимжуулж, хууль тогтоомж, стандарт, шаардлагын талаарх мэдээ, 
мэдээллийг нээлттэй болгох “Онлайн биезнес төв” платформ буюу үйлчилгээ эрхлэх 

бүртгэлийн систем 2022 оны 01 дүгээр сарын 03-ны өдрөөс хэрэглээнд нэвтэрсэн. Тус 
үйлчилгээнд биеийн тамир, спортын салбарын “бассейн”, “фитнес, спининг”, “аэробик, иог, 
бүжгийн клуб”, “боулинг”, “бильярд” гэсэн 5 чиглэлийн үйлчилгээ орсон бөгөөд 2023 оны 06 
дугаар сарын 20-ны өдрийн байдлаар 49 аж ахуйн нэгж байгууллага, хувь хүн бүртгүүлснээс 
зөвшөөрсөн 7, батлуулахаар шилжүүлсэн 16, судалж байгаа 5, буцаасан 20, татгалзсан 1 
хүсэлт байна. 

 
Байгууллагын мэргэжилтнүүдийн баримт бичиг боловсруулах явцад нь гардаг 

хэрэглээний програмтай холбоотой аливаа үйлдлийг зааж, зөвлөгөө өгч ажилласан.  
 
Байгууллагын өдөр тутмын баримт бичиг боловсруулах үйл ажиллагааг хэвийн 

явуулах зорилгоор HP LaserJet M1132 маркийн 3 үйлдэлтэй принтер болон HP LaserJet 
1102 маркийн 1 үйлдэлтэй принтерийн 285А маркийн хорыг 2023 оны 06 дугаар сарын 20-
ны өдрийн байдлаар 20 удаа авч тус бүрийг нь 1 удаа цэнэглүүлсэн. Epson L3219 маркийн 
өнгөт принтерийн хорыг 1 удаа шинээр авсан. 

 
Нийслэлийн Засаг даргын Тамгын газрын Хэвлэл мэдээлэл, олон нийттэй харилцах 

хэлтсийн даргын 2023 оны 04 дүгээр сарын 14-ний өдрийн 13/2298 дугаар албан тоотын 
дагуу Нийслэлийн Биеийн тамир, спортын газраас 2023 онд хийж хэрэгжүүлэх, онцлох үйл 
явдал, хэвлэл мэдээллийн байгууллагаар шууд дамжуулалт хийх шаардлагатай 14 
томоохон арга хэмжээ бүхий төлөвлөгөөг боловсруулж 2023 оны 04 дүгээр сарын 20-ны 
өдөр 3/120 дугаар албан тоотоор хүргүүлсэн. 

 
Нийслэлийн Биеийн тамир, спортын газраас 2023 оны 06 дугаар сарын 20-ны 

байдлаар зохион байгуулсан 21 биеийн тамир, спортын уралдаан тэмцээн, арга хэмжээний 
26-н мэдээллийг sport.ub.gov.mn, ulaanbaatar.mn, toim.mn, news.mn, FB:/Нийслэлийн 
Биеийн тамир, спортын газар пэйж хуудас зэрэг 10 хэвлэл мэдээлэлд байршуулж 5890 
хүнд, “Нийслэлийн Биеийн тамир, спортын газар” пэйж хуудсанд 242 мэдээллийг 3697 хүнд 
хүргэж, 669 удаа шэйр хийж, олон нийтэд сурталчилсан.  
 
8.БАЙГУУЛЛАГЫН ҮЙЛ АЖИЛЛАГААНЫ, ТӨСӨВ САНХҮҮГИЙН, ХҮНИЙ НӨӨЦИЙН ИЛ 
ТОД БАЙДЛЫГ ХАНГАХ АЖЛЫН ХҮРЭЭНД: 
 
 Шинээр батлагдсан Нийтийн мэдээллийн ил тод байдлын тухай хуулийн 8 дугаар 
зүйлд заасан нээлттэй мэдээллүүдийг байгууллагын sport.ub.gov.mn цахим хуудсанд 
байршуулан, Нийслэлийн Биеийн тамир, спортын газарт хамаарал бүхий 72 шалгуур 
үзүүлэлтийн дагуу гарган, холбоос (линк)-ыг оруулан 2023 оны 06 дугаар сарын 16-ны өдөр 
3/166 дугаар албан тоотоор Нийслэлийн Засаг даргын Тамгын газрын Хяналт, шинжилгээ, 
үнэлгээний хэлтэст хүргүүлсэн. 
 

Нийслэлийн Биеийн тамир, спортын газрын sport.ub.gov.mn цахим хуудсанд 
нээлттэй мэдээллийн нэгдсэн систем бүхий шилэн дансны системийг шууд холбох 
боломжтой байдлаар https://shilendans.gov.mn/organization/47893 линкийг үүсгэсэн. 

 
Нийслэлийн Биеийн тамир, спортын газраас 2023 оны 06 дугаар сарын 16-ны 

байдлаар сар бүр оруулах ёстой 5 бүлэг, 25 мэдээлэл, жил бүр 1-р сард оруулбал зохих 4 
бүлэг, 4 мэдээлэл, тухай бүр оруулбал зохих 8 бүлэг, 40 мэдээллийг байгууллагын цахим 
хуудас болон shilendans.gov.mn цахим хуудсанд байршуулахдаа мэдээллийн үнэн зөв, 
алдаагүй байдлыг бүрэн хариуцаж ажиллаж байна.  

 
2023 оны 06 дугаар сарын 20-ны байдлаар халамжийн сангийн мэдээлэл болох Б/14 

дүгээр тушаалыг https://shilendans.gov.mn цахим хуудсанд оруулсан. 
 
Нийслэлийн Биеийн тамир, спортын газар 2023 оны эхний хагас жилд батлагдсан 

төсвийг зориулалтын дагуу зарцуулж, өр, авлага үүсгэхгүй ажилласан бөгөөд 35341357.52 
төгрөгийн хэмнэлт үүсгэн зардлыг зүй зохистой зарцуулан ажилласан. 

Биеийн тамир, спортын төрийн байгууллагын үйл ажиллагааны 2021 оны мэдээг 
Үндэсний Статистикийн газрын З-БТС-1, А-БТС-6, А-БТС-7 маягтын дагуу бэлтгэн 
https://cpanel.sport.gov.mn/ программд хугацаанд нь 7 төрлийн мэдээ оруулсан бол цаасан 
хэлбэрээр 2023 оны 01 дүгээр сарын 20-ны 3/22 тоот албан бичгээр Засгийн газрын 
Тохируулагч агентлаг Биеийн тамир, спортын Улсын хороонд хүргүүлсэн.  

 
Нийслэлийн Биеийн тамир, спортын газраас 2023 оны 06 дугаар сарын 09-ний 

байдлаар цэцэрлэг, ЕБС-ийн биеийн тамирын багш нарт зориулсан сургалт, “Улаанбаатар 
лиг” сагсан бөмбөг, волейболын тэмцээн, “Хүний хөгжил-Нийгмийн хөгжил” нийгмийн 
салбарын байгууллагуудын нэгдсэн өдөрлөг зэрэг 5 арга хэмжээнд оролцсон 980 хүнээс 
сэтгэл ханамжийн судалгаа авсан. 

 
Нийслэлийн Биеийн тамир, спортын газраас 2023 оны эхний хагас жилд төсвийн 

хөрөнгөөр хийгдсэн судалгааны ажил байхгүй бөгөөд Нийслэлийн Сургалт судалгааны төв, 
Хэрэглээний сэтгэл судлалын хүрээлэнгийн холбогдох мэргэжилтнүүдтэй хамтран 
ажиллахаар санал солилцож байна. 

 
Нийслэлийн Биеийн тамир, спортын газрын 2023 оны гүйцэтгэлийн төлөвлөгөөний 

танилцуулгыг 2023 оны 01 дүгээр сарын 24-нд, гүйцэтгэлийн төлөвлөгөөний 2023 оны эхний 
хагас жилийн тайлан 2023 оны 06 дугаар сарын 13-ны өдөр танилцуулга бэлтгэсэн. 

